
Il disc dal mais,  proponì
dal Battaporta dal Radio
Rumantsch

Lenny Kravitz – Lenny
(Virgin)

da Jachen Prevost, Battaporta

1989: "Let love rule", l'emprim album da Lenny Kravitz – cun regis-
traziuns che tunavan da quai dal 1969 u 70, da Jimi Hendryx. La reac-
ziun quella giada: attenziun! Quest tip è excentric, interessant, extra-
vagant e fa sound da buntad. Igl è perfin vegnì pretendì che Kravitz
saja la gronda speranza ed il grond innovatur dal rock'n'roll.

2001: "Lenny", il 6avel da Kravitz – che ans tira puspè endament ils
onns 70 e che maschaida il sound da quella giada cun quel dal terz
millenni. "Jau hai gugent extrems e cuntrasts", di Lenny Kravitz "ed
jau ma permet dad ir en tschertga da cunfins". Gia l'emprim toc
"Battlefield of love” mussa la direcziun: Lenny dat gas! Las ingre-
dienzias: ina gronda purziun ghitarras diras, puspè elements psiche-
delics, sia vusch expressiva e lura las balladas à la kravitz sco "Still-
ness of heart" che fan luar. R'n'R 100%.

La redacziun dal Battaporta preschenta mintga mais ina schibetta.
Grazia fitgun als schurnis radioactivs!

Chavazzins da Curdin

Nos nov secretari Curdin
Fliri

da la redacziun da PUNTS

Dapi quest mais avain nus in nov secretari – Curdin Fliri da Scuol. Sia
adressa chattas Ti en l'impressum da questa gasetta. Però tgi è Cur-
din vairamain. Voilà – el sa preschenta gist sez, cun agid da divers
chavazzins. 

Idiom rumantsch: vallader
Segn da zodiac: pesch
Past preferì: gnirom e pulenta
Bavronda preferida: tè da Roland
Musica: John Frusciante, Bush, Pearl Jam, RHCP, Lifehouse
Film: Snatch, Dogma
Simpatia per: glieud sincera
Antipatia envers: magisters chi nüzzian oura lur posiziun
Hobi:  viagiar pel muond, pes-char
Sport: rampignar, snowboard
Motto: La vita es üna quantità da mumaints. Eu tils giod perche chi
tils dà be üna jada.
Tes gieu preferì: trent'ün

berivo
Chattà

berivo
Chattà

berivo
Textfeld
Punts 12-2001, p. 09




